
sþ. 327. Tillaga til þingsályktunar
um uppsögn samnings frá 24. júní 1901, varðandi landhelgi íslands.

Flm.: Hermann Jónasson, Sk1.Hi Guðmundsson.

Alþingi ályktar að fela ríkisstjórninni að segja upp samningi þeim, er gerður var
24. júní 1901 milli Danmerkur og Stóra Bretlands um landhelgi íslands, sbr. auglýs-
'ingu frá 28. marz 190:3.

Greinargerð.

Það má furðu sæta, hversu hljótt hefur á undanförnum árum verið um þann
þrönga kost, sem okkur var bílinn með samningnum frá 24. júní 1901, milli Dan-
merkur og Stóra-Bretlands, varðandi landhelgi íslands.

Aður en þessi samningur var gerður og meðan á umræðum stóð þjóða á milli
um landhelgismálin, gerðu Íslendingar árum saman þær áskoranir á stjórnina, að
hún hlutaði st til um, að landhelgin yrði með öruggum samningum ákveðin eins langt
út frá landi og Íslendingar hefðu réttmæta kröfu til. Enn fremur að flóar og firðir
og þó einkum Faxaflói og Breiðifjörður yrðu algerlega friðaðir fyrir veiðum út-
lendinga. En samningurinn frá 1901 varð þjóðinni sár vonbrigði og raunar nauðung-
arsamningur. Með honum afsalaði stjórn Dana fyrir hönd Íslands svo stórfelldum
verðmætum, án þess að þar kæmi nokkuð í móti, að erfitt er að meta þá fjármuni.
Samkvæmt þessum samningi urðu flestöll fiskimið landsins, þau er verðmætust eru,
utan við landhelgi Íslands - og voru gerð að alþjóðaeign. Telst fróðum mönnum svo
til, að um %0 nothæfra fiskíslóða við ísland séu utan landhelginnar eftir að þessi
samningur var gerður ..

Það renna tvenn meginrök undir það, að landhelgin við Ísland verði stækkuð.
Önnur þau, að vegna legu landsins og aðstæðna erum við með samningnum frá 1901
verr settir en aðrar þjóðir. Hin, að vísindalegar rannsóknir hafa sannað, að fiski-
stofninum er mikil hætta búin vegna hinnar þröngu landhelgi".

Það er ekki ástæða til að ræða þetta mál almennt nánar í þessari greinargerð,
enda liggur fyrir, meðal annars í nýútkornnum bæklingi eftir Matthías Þórðarson,
ýtarleg skýrsla um þetta mál.

En samkvæmt 39. gr. hins umrædda samnings er hann uppsegjanlegur af beggja
hálfu með tveggja ára fyrirvara.

Fyrsta skrefið, sem stíga þarf og það nú þegar, er að notfæra sér uppsagnar-
ákvæðið og segja samningnum upp.

Það þykir ekki rétt á þessu stigi að ræða um það hér, hvaða skref verði stigin
næst í þessu máli .


